
சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 36°-39°  செல்சியஸ் ஆகவும், குறைந்தபட்ச வெப்பநிலை 25°-28° செல்சியஸ் ஆகவும் பதிவானது. 
	கடந்தவார வானிலை

(28.07.2024முதல் 01.08.2024)
	அடுத்த ஐந்து நாட்களுக்கான வானிலை முன்னறிவிப்பு –07-08-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் அடுத்த 5 நாட்களுக்கு லேசானது முதல் மிதமான மழைக்கு வாய்ப்புள்ளது. அதிகபட்ச வெப்பநிலையானது 37°-40° செல்சியஸ் ஆகவும், குறைந்தபட்ச வெப்பநிலையானது 25°- 28° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 6 முதல் 10 கி.மீ வேகத்தில், தெற்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (02 – 15 ஆகஸ்ட் 2024): 

மழைப்பொழிவு :

02-08-2024 – 15-08-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

02-08-2024 – 15-8-2024: மாவட்டத்தில் அதிகபட்ச வெப்பநிலையானது  பொருத்தமட்டில் இயல்பை ஒட்டியே காணப்படும். 28° செல்சியஸ் முதல் 32° செல்சியஸ் வரை  இருக்க  வாய்ப்பு.

குறைந்தபட்ச வெப்பநிலை :

02-08-2024 – 08-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை ஒட்டியே காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

09-08-2024 – 15-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகரித்து காணப்படும். 20° செல்சியஸ் முதல் 24° செல்சியஸ் வரை இருக்க  வாய்ப்பு.
விவசாயம்:
விவசாயிகள் தோட்டக்கலை பயிர்களான மிளகாய், கத்தரி, புடலங்காய், வாழை மற்றும் பல வருட பயிர்களை தேர்வு செய்து ஆடிப்பட்டம் விதைப்பு மற்றும் நடவு வேலைகளுக்கு தயார் ஆகும்படி கேட்டுகொள்ளப்படுகிறார்கள்.
பலத்த காற்று எச்சரிக்கை :

மாவட்டத்தின் ஒரு சில இடங்களில் ஆகஸ்ட் 3   மற்றும் 4 தேதி மணிக்கு 30 முதல் 40 கி.மீ  வேகத்தில்  தரைக் காற்று  வீசக்கூடும் என எதிர்பார்க்கப்படுவதால், விவசாயிகள்  வாழை மரங்களுக்கு முட்டு கொடுத்தல்,  பப்பாளி, கொய்யா, முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 
கொடி வகை பயிர்பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.  

கால்நடைகளை மேய்ச்சலுக்கு வெளியில் அனுப்பாமல், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டு கொள்ளப்படுகிறார்கள்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மக்காசோளம், கத்தரி, கால்நடை
மக்காசோளம்:  
மக்காச்சோளம் விதைப்புக்கு தயாராகும் விவசாயிகள், மக்காசோளம் சாகுபடியில் விதைநேர்த்தி செய்தல் நல்ல பயனை அளிக்கும். நல்ல தரமுடைய விதைகளை தேர்ந்தெடுக்கவும். 
ஒரு எக்டேர் விதைக்கு 20 கிலோ வீரிய ஒட்டு இரக விதைகள் அல்லது, 25 கிலோ இரக விதைகளும் தேவைப்படும். ஒரு செடிக்கும் மற்றோர் செடிக்கும் இடையே 20 செ.மீ இடைவெளியும் பாருக்கு பார் 45செ.மீ இடைவெளியும் இருக்க வேண்டும். 
பூஞ்சாண விதை நேர்த்தி செய்த விதைகளை விதைப்பதற்கு முன் ஒரு எக்டேருக்கு மூன்று பாக்கெட் அசோஸ்பைரில்லம் (1600 கிராம்) கொண்டு விதை நேர்த்தி செய்ய வேண்டும். விதையை 4 செ.மீ ஆழத்தில் ஊன்ற வேண்டும்.
கத்தரி:   
கத்திரி பயிரில் பாக்டீரியா வாடல் நோய் தாக்குதல் பரவலாக தென்படுகின்றது. இந்நோய் தாக்குதலால் இலைகள் வாடியும், குட்டையான  வளர்ச்சியுடனும், இலைப்பரப்பு மஞ்சளாகியும், முடிவில் முழுச்செடியும் மடிந்து விடும். 
இதனைக் கட்டுப்படுத்த 10லிட்டர் தண்ணீருக்கு 50 கிராம் என்ற அளவில் டிரைக்கோடெரமா விரிடி கலந்து செடியின் தூர் பகுதியில் ஊற்ற வேண்டும்.
கால்நடை:

தற்போது நிலவும் பருவச்சூழ்நிலையில் ஆடுகளுக்கு துள்ளுமாரி நோய் தாக்குதல் ஏற்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். ஆனால் இளம் வயது ஆடுகளே பெரும்பாலும் பாதிக்கப்படுகின்றன. மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படும். இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். 
உடனடியாக அருகில் உள்ள கால்நடை மருத்துவமனையை தொடர்பு கொண்டு ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.
